
წინამდებარე ურთიერთგაგების მემორანდუმი ასახავს სამი მხარის ვალდებულებებს endTB პროექტთან მიმართებაში. (შემდგომში მოხსენებული, როგორც „endTB პროექტი“).

I.  შესავალი
I.1
ორგანიზაცია „ექიმები საზღვრების გარეშე“ (MSF)
I.1.1
MSF არის კერძო, არაკომერციული,  ჰუმანიტარული სამედიცინო  ორგანიზაცია, რომელიც მოქმედებს უნივერსალური სამედიცინო ეთიკისა და საერთაშორისო ჰუმანიტარული სამართლის შესაბამისად. 

MSF ჰუმანიტარულ დახმარებას უწევს გაჭირვებაში მყოფ მოსახლეობას ეთნიკური, რელიგიური თუ პოლიტიკური დისკრიმინაციის გარეშე. 
I.1.2
„ექიმები საზღვრების გარეშეს“- ქარტია:

· „ექიმები საზღვრების გარეშე“ ეხმარება განსაცდელში ჩავარდნილ მოსახლეობას, სტიქიური ან ადამიანის ფაქტორით გამოწვეული კატასტროფების და შეიარაღებული კონფლიქტების მსხვერპლთ დისკრიმინაციის გარეშე და რასის, რელიგიის, მრწამსისა თუ პოლიტიკური შეხედულების მიუხედავად. 

· „ექიმები საზღვრების გარეშე“, არის აბსოლუტურად ნეიტრალური და მიუკერძოებელი, უნივერსალური სამედიცინო ეთიკის სახელითა და ჰუმანიტარული დახმარების უფლებით და მოითხოვს სრული თავისუფლების გარანტიას თავისი ფუნქციების განხორციელებისას.

· „ექიმები საზღვრების გარეშეს“მოხალისეები იღებენ ვალდებულებას, პატივი სცენ თავიანთი პროფესიული ეთიკის პრინციპებს და შეინარჩუნონ სრული დამოუკიდებლობა ყველანაირი პოლიტიკური, ეკონომიკური და რელიგიური ძალებისაგან. 
I.2
ექიმები საზღვრების გარეშე – საფრანგეთი საქართველოში
MSF-საფრანგეთმა თავისი მოღვაწეობა საქართველოში, აფხაზეთის ავტონომიური რესპუბლიკის ჩათვლით, დაიწყო 1993 წელს იმ კონფლიქტების საპასუხოდ, რაც თან მოჰყვა საბჭოთა კავშირის დაშლას.

1993 – 2016 წლებში MSF-საფრანგეთის მისია საქართველოში ახორციელებდა სხვადასხვა პროექტს, როგორიცაა პანკისის ხეობის მოსახლეობის მხარდაჭერა, ჯანდაცვის ხემისაწვდომობის პროგრამა ხანდაზმული და უმწეო მოსახელობისათვის აფხაზეთში, ტუბერკულოზის/რეზისტენტული ტუბერკულოზის პროექტები აფხაზეთში, პირველადი ჯანდაცის კლინიკა თბილისის უმწეო მოსახლეობისათვის, რეზისტენტული ტუბერკულოზის პროექტი სამეგრელოს რეგიონში, გადაუდებელი დახმარების პროექტი სამხრეთ ოსეთის მიმდებარე სოფლებიდან იძლებით გადაადგილებულ პირთათვის გორსა და თბილისში და ვისცერული ლეიშმანიოზის პროექტი თბილისში.
2014 წელს MSF-საფრანგეთის მისიამ საქართველოში დაიწყო რეზისტენტული ტუბერკულოზის ახალი მკურნალობის დანერგვის პროექტი მას შემდეგ, რაც ხელი მოეწერა სამმხრივ ურთიერთგაგების მემორანდუმს საქართველოს შრომის, ჯანმრთელობისა და სოციალური დაცვის სამინისტროს, „ტუბერკულოზისა და ფილტვის დაავადებათა ეროვნულ ცენტრსა“ და ჰუმანიტარული ორგანიზაცია  MSF-საფრანგეთს შორის 2014 წლის 3 სექტემბერს. 
MSF-საფრანგეთი და მისი პარტნიორები endTB პროექტის ფარგლებში,  UNITAID , ინტერაქტიული კვლევა და განვითარება და პარტნიორები ჯანმრთელობისათვის (შემდგომში მოხსენებული, როგორც „endTB პარტნიორები“), გაერთიანდნენ კონსორციუმის ფარგლებში, რათა მოემზადებინათ და წარედგინათ საგრანტო განაცხადი სახელწოდებით „ახალი მედიკამენტების ბაზრის გაფართოვება ტუბერკულოზისათვის“, რომლისთვისაც მოიპოვეს დაფინანსება UNITAID-ის მიერ. პროექტის მიზანია მიაწოდოს ახალი ტუბ. საწინააღმდეგო მედიკამენტები პაციენტებს 15 ქვეყანაში, შეაფასოს ახალი ტუბ. საწინააღმდეგო მედიკამენტების შემცველი სამკურნალო რეჟიმების უსაფრთხოება და ეფექტურობა და შეიმუშაოს ისეთი რეჟიმები, რომლებიც იქნება უფრო ხანმოკლე და ნაკლებ ტოქსიური, ვიდრე ამჟამად არსებული ვარიანტები (შემდგომში მოხსენებული, როგორც „endTB პროექტი“, რომელიც უფრო დეტალურად აღწერილია წინამდებარე მემორანდუმის დანართში #1);
MSF-საფრანგეთი პასუხისმგებელი იქნება საქართველოში endTB პროექტის შემდეგი კომპონენტების დანერგვაზე (იხ. დანართი 1: „endTB - ახალი მედიკამენტების ბაზრის გაფართოვება ტუბერკულოზისათვის“):

· კომპონენტი I, რომელიც მოიცავს  საქართველოში მულტირეზისტენტული ტუბერკულოზის ახალი მედიკამენტებით მკურნალობაში ჩართული პაციენტების მონიტორინგს და მკურნალობის შედეგების ანალიზს, პოტენციურ არასასურველ მოვლენებზე დაკვირვებას „მულტირეზისტენტული ტუბერკულოზის მკურნალობაში ბედაქილინისა და დელამანიდის ეფექტურობისა და უსაფრთხოების შეფასების“ მიზნით (შემდგომში მოხსენებული, როგორც „კომპონენტი I“; და
· კომპონენტი II, რომელიც დაინერგება საქართველოში, როგორც კვლევა სახელწოდებით „endTB“ და გულისხმობს მულტირეზისტენტული ტუბერკულოზის ახალი სამკურნალო რეჟიმების გამოცდას (შემდგომში მოხსენიებული, როგორც „კომპონენტი II“ და „კომპონენტი II კვლევა“).
ტუბერკულოზისა და ფილტვის დაავადებათა ეროვნულმა ცენტრმა თანხმობა განუცხადა MSF-ს საქართველოში endTB პროექტის განხორციელებასთან დაკავშირებით 2015 წლის 29 ივლისის თანხმობის წერილით, რომელიც მოცემულია აღნიშნული მემორანდუმის დანართში 2.
II. endTB პროექტი
II.1 
endTB პროექტის მიზნები
endTB პროექტის მიზნები დეტალურადაა აღწერილი დანართში #1: „endTB - ახალი მედიკამენტების ბაზრის გაფართოვება ტუბერკულოზისათვის“, რაც მოიცავს, მაგრამ არ შემოიფარგლება შემდეგი კომპონენტებით: 
II.1.1
ძირითადი მიზანი
რეზისტენტული ტუბერკულოზით დაავადებულ პაციენტთათვის ხარისხიანი მკურნალობის შეთავაზება ახალი სამკურნალო სქემების დანერგვის მეშვეობით.
II.1.2   სპეციფიური მიზნები
1. ახალი ტუბ. საწინააღმდეგო მედიკამენტების მოხმარების გაზრდა იმ სამკურნალო რეჟიმებში, რომლებიც იქნება უფრო ეფექტური და ნაკლებ ტოქსიური (კომპონენტი I)
2. სერიოზული არასასურველი მოვლენების და არა-სერიოზული არასასურველი მოვლენების სიხშირის დადგენა ახალ მედიკამენტებთან კავშირში (კომპონენტი I და II).
3. პაციენტთა მკურნალობის გამოსავალის აღწერა და არასასურველ შედეგებთან დაკავშირებული ფაქტორების შეფასება (კომპონენტი I).
4. ექსპერიმენტული სამკურნალო სქემების უსაფრთხოებისა და ეფექტურობის შეფასება (კომპონენტი II).
II.2
საქმიანობები endTB პროექტის ფარგლებში
II.2.1
კომპონენტი I საქმიანობები
1. MSF-საფრანგეთის მიერ სს „ტუბერკულოზისა და ფილტვის დაავადებათა ეროვნული ცენტრის“ მხარდაჭერა რეზისტენტული ტუბერკულოზის იმ შემთხვევათა გამოვლენაში, რომლებსაც ეკუთვნით მკურნალობა ახალი სქემით.
2. MSF-საფრანგეთის მიერ სს „ტუბერკულოზისა და ფილტვის დაავადებათა ეროვნული ცენტრის“ მხარდაჭერა რეზისტენტული ტუბერკულოზის მქონე პაციენტების ახალი სქემით სამკურნალოდ მომზადებაში.
3. MSF-საფრანგეთის მიერ სს „ტუბერკულოზისა და ფილტვის დაავადებათა ეროვნული ცენტრის“ მხარდაჭერა ახალი სქემით მკურნალობის დაწყებასა და მკურნალობის პერიოდში მეთვალყურეობაში.
4. MSF-საფრანგეთის მიერ სს „ტუბერკულოზისა და ფილტვის დაავადებათა ეროვნული ცენტრის“ მხარდაჭერა ფარმაკოუსაფრთხოების საკითხებში.
5. MSF-საფრანგეთის მიერ სს „ტუბერკულოზისა და ფილტვის დაავადებათა ეროვნული ცენტრის“ მხარდაჭერა  ანგარიშგების ისეთი სისტემის დანერგვაში, რომელიც შესაბამისი იქნება არსებულ მონაცემთა შეგროვების სისტემასთან.
6. MSF-საფრანგეთის მიერ სს „ტუბერკულოზისა და ფილტვის დაავადებათა ეროვნული ცენტრის“ მხარდაჭერა ახალი ტუბ. საწინააღმდეგო მედიკამენტების რეგისტრაციაში (ბედაქილინი, დელამანიდი და სხვა პრეპარატები, რომლებიც შესაძლოა ხელმისაწვდომი გახდეს).
7. MSF-საფრანგეთის მიერ სს „ტუბერკულოზისა და ფილტვის დაავადებათა ეროვნული ცენტრის“ მხარდაჭერა ახალი ტუბ. საწინააღმდეგო მედიკამენტების  უსაფრთხო და ხელმისაწვდომ მომარაგებაში. 
8. MSF-საფრანგეთის მიერ საქართველოს შრომის, ჯანმრთელობისა და სოციალური დაცვის სამინისტროსა და სს „ტუბერკულოზისა და ფილტვის დაავადებათა ეროვნული ცენტრის“ მხარდაჭერა ტუბერკულოზის გაიდლაინისა და პროტოკოლების განახლებაში საჭიროებისამებრ.
9. MSF-საფრანგეთის მიერ სს „ტუბერკულოზისა და ფილტვის დაავადებათა ეროვნული ცენტრის“ მხარდაჭერა შესაბამისი თანამშრომლების ტრეინინგში ახალ მკურნალობასთან დაკავშირებული გვერდითი მოვლენების შესახებ და რეზისტენტული ტუბერკულოზის ახალ სამკურნალო სქემებთან დაკავშირებულ სხვა საკითხებში.
II.2.2
კომპონენტი II საქმიანობები

1. კომპონენტი II კვლევის დამტკიცებული პროტოკოლის მიხედვით კანდიდატ პაციენტთა ინდეტიფიკაცია.
2. კომპონენტი II კვლევაში პაციენტის მონაწილეობაზე თანხმობის მოპოვება და პაციენტის მომზადება კომპონენტი II კვლევაში ჩასართავად.

3. კომპონენტი II კვლევაში ჩართულ პაციენტთა მკურნალობა და მონიტორინგი კვლევის პროტოკოლის შესაბამისად,
4. კომპონენტი II კვლევასთან დაკავშირებული მონაცემების შეგროვება, ანგარიშგება და უსაფრთხოებისა და ეფექტურობის ანალიზის შესრულება.

5. ფარმაკოზედამხედველობის წარმოება

6. ყველა სახის საჭირო ტრენინგის ჩატარება სს „ტუბერკულოზისა და ფილტვის დაავადებათა ეროვნული ცენტრის“ იმ სამედიცინო და არა-სამედიცინო პერსონალისთვის, რომლებიც მონაწილეობას მიღებენ კომპონენტი II კვლევაში.

7. კომპონენტი II კვლევისათვის საჭირო ყველა ტუბ. საწინააღმდეგო, ისევე როგორც დამხმარე მედიკამენტების მიწოდება სს „ტუბერკულოზისა და ფილტვის დაავადებათა ეროვნული ცენტრისთვის.“

III.
მხარეთა ვალდებულებები
III.1 
მხარეთა ძირითადი ვალდებულებები
1. MSF-საფრანგეთი იმოქმედებს როგორც საქართველოს შრომის, ჯანმრთელობისა და სოციალური დაცვის სამინისტროსა და სს „ტუბერკულოზისა და ფილტვის დაავადებათა ეროვნული ცენტრის“ პარტნიორი პაციენტთა კლინიკური მართვის მხარდაჭერისა და ტექნიკური უზრუნველყოფის საკითხებში. 

2. საქართველოს შრომის, ჯანმრთელობისა და სოციალური დაცვის სამინისტრო, სს „ტუბერკულოზისა და ფილტვის დაავადებათა ეროვნული ცენტრი“  და MSF-საფრანგეთი ერთობლივად უზრუნველყოფენ MSF-საფრანგეთის სამედიცინო პერსონალის თანამშრომლობას საქართველოს შრომის, ჯანმრთელობისა და სოციალური დაცვის სამინისტროსა და სს „ტუბერკულოზისა და ფილტვის დაავადებათა ეროვნული ცენტრის“  პერსონალთან endTB პროექტის განხორციელების ადგილებში, იმ დაწესებულებებში, სადაც MSF-საფრანგეთი განახორციელებს მხარდაჭერას (თბილისის ტუბ. საავადმყოფო, რეგიონული ტუბ. საავადმყოფოები და ტუბერკულოზის ამბულატორიული სერვისის მიმწოდებლები).
3. ზემოთ ჩამოთვლილ საქმიანობებთან დაკავშირებული ყველა მნიშვნელოვანი კლინიკური და სამკურნალო გადაწყვეტილების მიღება მოხდება „რეზისტენტული ტუბერკულოზის კონსილიუმზე“ რომელიც ჩატარდება სს „ტუბერკულოზისა და ფილტვის დაავადებათა ეროვნული ცენტრის“ ხელმძღვანელობით და MSF-საფრანგეთის, სხვა სპეციალისტებისა და ადგილობრივი ექიმების მხარდაჭერით, რომლებიც მონაწილეობას იღებენ პაციენტის მკურნალობასა და მართვაში. 

4. MSF-საფრანგეთის მხარდაჭერა განხორცილედება MSF-საფრანგეთის პროგრამის გაიდლაინებისა და პროტოკოლების მიხედვით, რომლებიც შესაბამისობაშია ჯანდაცვის მსოფლიო ორგანიზაციის გაიდლაინებთან.
5. სს „ტუბერკულოზისა და ფილტვის დაავადებათა ეროვნული ცენტრი“ და MSF-საფრანგეთი დანერგავენ ანგარიშგების სისტემას, რომელიც შესაბამისობაში იქნება მონაცემთა შეგროვების არსებულ სისტემასთან.
6. საქართველოს შრომის, ჯანმრთელობისა და სოციალური დაცვის სამინისტრო და სს „ტუბერკულოზისა და ფილტვის დაავადებათა ეროვნული ცენტრი“ თანხმდებიან, რომ MSF-საფრანგეთის მიერ პროგრამისათვის გაწეული მხარდაჭერის მიზანია რეზისტენტული ტუბერკულოზის სრულყოფილი მკურნალობის გაუმჯობესება endTB პროექტის ფარგლებში, ამ მემორანდუმის განხორციელების პერიოდში პროექტის ადგილებში.
7. მონაცემების ხელმისაწვდომობა, გამოყენება და გადაცემა
endTB პროექტის ფარგლებში გაწეული საქმიანობისათვის, ჩატარებული კვლევებისა თუ პაციენტთა მონიტორინგის მიზნით MSF-საფრანგეთი შეაგროვებს, შეინახავს და გააზიარებს endTB პროექტთან დაკავშირებულ მონაცემებს endTB პარტნიორებთან (UNITAID, „ინტერაქტიული კვლევა და განვითარება” და „პარტნიორები ჯანმრთელობისათვის”). ამ მონაცემებში შევა ინდივიდის საიდენტიფიკაციო დემოგრაფიული ინფორმაცია, პირდაპირი ან არაპირდაპირი (როდესაც არსებობს იმის ალბათობა, რომ ინფორმაცია შესაძლოა გამოყენებულ იქნას ინდივიდის საიდენტიფიკაციოდ), ძირითადად საიდენტიფიკაციო ნომერი ან ერთი ან რამოდენიმე სპეციფიკური ფაქტორი მისი ფიზიკური, ფსიქოლოგიური, მენტალური, ეკონომიკური, კულტურული ან სოციალური მონაცემიდან (მაგალითად, სახელი და მისამართი, ზოგჯერ დაბადების თარიღი, ბიომეტრიული და სამედიცინო ინფორმაციაც წარმოადგენს იდენტიფიკატორს) (შემდგომში მოხსენებული, როგორც „პირადი მონაცემები“). „პირად მონაცემებთან“ მუშაობისას MSF-საფრანგეთმა უნდა უზრუნველყოს შესაბამისობა ყველა საერთაშორისო და საქართველოში მოქმედ  კანონთან და სტანდართან ამგვარი პირადი მონაცემებისა და კონფიდენციალურობის დაცვის შესახებ.

endTB პროექტის მიმდინარეობისას შეგროვილი მონაცემები შესაძლოა ღირებული იყოს საზოგადოებრივ ჯანდაცვაში მომუშავე მკვლევარებისათვის. 
MSF-საფრანგეთს აქვს ეთიკური უპირატესობა მოახდინოს ამ მონაცემთა გაზიარება ღიად, გამჭვირვალედ და დროულად საზოგადოებრივი ჯანდაცვის ინტერესებიდან გამომდინარე. MSF-საფრანგეთმა უნდა გაუზიაროს endTB პროექტის მიმდინარეობისას შეგროვილი მონაცემები endTB პარტნიორებს და MSF-საფრანგეთი უფლებამოსილია, თავისი შეხედულებისამებრ და თითოეული შემთხვევის საფუძველზე გადასცეს და გაუზიაროს მისი საქმიანობისას შეგროვილი მონაცემები მესამე მხარეს ისტორიული, სტატისტიკური და სამეცნიერო მიზნებისათვის, საქართველოს შრომის, ჯანმრთელობისა და სოციალური დაცვის სამინისტროსა და სს „ტუბერკულოზისა და ფილტვის დაავადებათა ეროვნული ცენტრის“ თანამშრომლებისა და პარტნიორების ჩათვლით. პაციენტთა კონფიდენციალურობის დაცვის მიზნით, MSF-საფრანგეთმა არ უნდა გააზიაროს სენსიტიური ინფორმაცია და უნდა დააწესოს მკაცრი პირობები პირადი მონაცემების გადაცემის შესახებ. ამ საკითხში MSF-საფრანგეთი დაიცავს კვლევებთან დაკავშირებულ ყველა სათანადო ეროვნულ თუ საერთაშორისო მოთხოვნას.
8. სამედიცინო მომსახურების ხარისხი და სამედიცინო პროტოკოლების შესრულება

MSF და სს „ტუბერკულოზისა და ფილტვის დაავადებათა ეროვნული ცენტრი“ თანხმდებიან შეასრულონ MSF-საფრანგეთის მიერ endTB პროექტისათვის შემუშავებული პროტოკოლები და დარწმუნდნენ, რომ მათ დაქვემდებარებაში მყოფი თანამშრომლები ხელმძღვანელობენ შესაბამისი სამედიცინო პროტოკოლებით. MSF-საფრანგეთი, მოთხოვნის შემთხვევაში მიაწვდის  სს „ტუბერკულოზისა და ფილტვის დაავადებათა ეროვნულ ცენტრს“ ამ პროტოკოლებს.
III.2 
საქართველოს შრომის, ჯანმრთელობისა და სოციალური დაცვის სამინისტროს ვალდებულებები
1. საქართველოს შრომის, ჯანმრთელობისა და სოციალური დაცვის სამინისტრო და სსიპ სამედიცინო საქმიანობის სახელმწიფო რეგულირების სააგენტო ხელს შეუწყობენ რეზისტენტული ტუბერკულოზის სამკურნალო ახალი მედიკემენტების (ბედაქილინი, დელამანიდი და სხვა პრეპარატები, რომლებიც შესაძლოა ხელმისაწვდომი გახდეს) რეგისტრაციას საქართველოში „წამლისა და ფარმაცევტული საქმიანობის შესახებ“ საქართველოს კანონით მათთვის გათვალისწინებული კომპეტენციის შესაბამისად. 
2. საქართველოს შრომის, ჯანმრთელობისა და სოციალური დაცვის სამინისტრო, თავისი კომპეტენციის შესაბამისად, ხელს შეუწყობს MSF-საფრანგეთს პროექტის ფარგლებში დაურეგისტრირებელი მედიკამენტებისა და სამედიცინო დანიშნულების საგნების კომისიური წესით შემოტანაში საჭიროებისამებრ, საქართველოს კანონით „წამლისა და ფარმაცევტული საქმიანობის შესახებ“ გათვალისწინებული მოთხოვნების შესაბამისად, ამავე კანონით დადგენილ  ვადაში. 
3. საქართველოს შრომის, ჯანმრთელობისა და სოციალური დაცვის სამინისტრო ხელს შეუწყობს MSF-საფრანგეთის სამედიცინო პერსონალს, ადგილობრივსა თუ უცხოელს, განახორციელონ რეზისტენტული ტუბერკულოზით დაავადებული პაციენტების უშუალო მოვლა პროექტის ფარგლებში (ბინაზე მოვლის ჩათვლით),  სამედიცინო საქმიანობის უფლების მინიჭებით საჭიროების შემთხვევაში, მოქმედი კანონმდებლობის შესაბამისად.
4. საქართველოს შრომის, ჯანმრთელობისა და სოციალური დაცვის სამინისტრო ხელს შეუწყობს ამბულატორიული მოვლის ქსელის განვითარებას რეზისტენტული ტუბერკულოზით დაავადებულ პაციენტთათვის, ბინაზე მოვლის ჩათვლით.
5. საქართველოს შრომის, ჯანმრთელობისა და სოციალური დაცვის სამინისტრო უზრუნველყოფს სამედიცინო დაწესებულებების პერიოდულ შემოწმებას კანონმდებლობით დადგენილი წესით, რათა დაცული იყოს ინფექციის კონტროლის ზომების შესაბამისობა კანონმდებლობით დადგენილ ნორმებთან.
6. საქართველოს შრომის, ჯანმრთელობისა და სოციალური დაცვის სამინისტრო ხელს შეუწყობს შიდსთან, ტუბერკულოზთან და მალარიასთან ბრძოლის გლობალურ ფონდთან ერთად რეზისტენტული ტუბერკულოზით დაავადებულ  ამბულატორიულ პაციენტთა სოციალური მხარდაჭერის აქტივობების განხორციელებას. 
7. საქართველოს შრომის, ჯანმრთელობისა და სოციალური დაცვის სამინისტრო სს „ტუბერკულოზისა და ფილტვის დაავადებათა ეროვნულ ცენტრთან“ ერთად უზრუნველყოფს რეზისტენტული ტუბერკულოზის დიაგნოსტიკისა და მკურნალობის უნივერსალურ ხელმისაწვდომობას პაციენტთათვის.
III.3 
სს „ტუბერკულოზისა და ფილტვის დაავადებათა ეროვნული ცენტრის“ ვალდებულებები
1. სს „ტუბერკულოზისა და ფილტვის დაავადებათა ეროვნული ცენტრი“ აღიარებს  MSF-საფრანგეთს პარტნიორად და თანხმობას აცხადებს მასთან მჭიდრო თანამშრომლობაზე.
2. სს „ტუბერკულოზისა და ფილტვის დაავადებათა ეროვნული ცენტრი“ უშუალოდ არის პასუხისმგებელი endTB პროექტის საორგანიზაციო და სამართლებრივ ნაწილზე.
3. სს „ტუბერკულოზისა და ფილტვის დაავადებათა ეროვნული ცენტრი“ უზრუნველყოფს endTB პროექტის წარმატებული განხორცილებისთვის საკმარისი რაოდენობის თანამშრომლების გამოყოფას
4. სს „ტუბერკულოზისა და ფილტვის დაავადებათა ეროვნული ცენტრი“ უზრუნველყოფს ჯანმოს მიერ პრეკვალიფიცირებული ტუბ. საწინააღმდეგო მედიკამენტების უწყვეტ მიწოდებას ყველა პაციენტისთვის. 
5. სს „ტუბერკულოზისა და ფილტვის დაავადებათა ეროვნული ცენტრი“ უზრუნველყოფს მკურნალობის გვერდითი მოვლენებისა და თანმხლები დაავადებების სამკურნალოდ საჭირო მედიკამენტების მიწოდებას. 
6. სს „ტუბერკულოზისა და ფილტვის დაავადებათა ეროვნული ცენტრი“ უზრუნველყოფს ტუბერკულოზის დიაგნოსტიკისათვის, კულტურალური და მგრძნობელობის ტესტებისათვის გარანტირებული ხარისხის სახარჯი მასალებისა და რეაგენტების მიწოდებას ცენტრის ცენტრალური მიკობაქტერიოლოგიური ლაბორატორიისათვის („ეროვნული რეფერენს ლაბორატორიისათვის“); ასევე, პაციენტის საწყისი მდგომარეობის შესაფასებლად და გვერდითი მოვლენების მონიტორირებისათვის საჭირო სხვა სადიაგნოსტიკო ტესტების მიწოდებას.
7. სს „ტუბერკულოზისა და ფილტვის დაავადებათა ეროვნული ცენტრი“ მხარდაჭერას გაუწევს endTB პროექტს საქართველოში, ახალი პროტოკოლების იმპლემენტაციის გზით. სს „ტუბერკულოზისა და ფილტვის დაავადებათა ეროვნული ცენტრი“ მხარდაჭერას გაუწევს MSF-საფრანგეთს რეზისტენტული ტუბერკულოზის მკურნალობისათვის საჭირო ტრეინინგების ორგანიზებაში.
8. სს „ტუბერკულოზისა და ფილტვის დაავადებათა ეროვნული ცენტრი“ უზრუნველყოფს თანამშრომლების ჩართულობას პაციენტის განათლებისა და კონსულტირების პროცესში endTB პროექტის ფარგლებში, პაციენტთა მკურნალობაზე დამყოლობის შესანარჩუნებლად.
9. სს „ტუბერკულოზისა და ფილტვის დაავადებათა ეროვნული ცენტრი“ უზრუნველყოფს ბედაქილინის, დელამანიდის და მომავალში ხელმისაწვდომი სხვა ახალი მედიკამენტების გამოყენებას მზურველობითი თერაპიის ფარგლებში.
10. სს „ტუბერკულოზისა და ფილტვის დაავადებათა ეროვნული ცენტრი“ უზრუნველყოფს სახელმწიფო პროგრამის ფარგლებში დაფინანსებულ ქირურგიულ მკურნალობას რეზისტენტული ტუბერკულოზით დაავადებული პაციენტებისათვის ჩვენების არსებობის შემთხვევაში.
11. სს „ტუბერკულოზისა და ფილტვის დაავადებათა ეროვნული ცენტრი“ საქართველოს შრომის, ჯანმრთელობისა და სოციალური დაცვის სამინისტროსთან ერთად უზრუნველყოფს რეზისტენტული ტუბერკულოზის დიაგნოსტიკისა და მკურნალობის უნივერსალურ ხელმისაწვდომობას პაციენტთათვის.
III.4
„ექიმები საზღვრების გარეშე“ - საფრანგეთის ვალდებულებები
III.4.1 MSF-საფრანგეთი დახმარებას გაუწევს სს „ტუბერკულოზისა და ფილტვის დაავადებათა ეროვნულ ცენტრს“ რეზისტენტული ტუბერკულოზით დაავადებულ იმ პაციენტთა გამოვლენაში, რომელთაც ეკუთვნით მკურნალობა ახალი მედიკამენტებით.
1. MSF-საფრანგეთი მხარდაჭერას გაუწევს სს „ტუბერკულოზისა და ფილტვის დაავადებათა ეროვნულ ცენტრს“ ნახველის ნიმუშების გაგზავნაში ანტვერპენის ტროპიკული მედიცინის ინსტიტუტის ლაბორატორიაში, საჭიროების შემთხვევაში, სადაც მოხდება ახალ მოლეკულებზე მგრძნობელობის ტესტის წარმოება, როდესაც ამგვარი ტესტირება გახდება შესაძლებელი. MSF- საფრანგეთი დახმარებას გაუწევს სს „ტუბერკულოზისა და ფილტვის დაავადებათა ეროვნულ ცენტრს“ ახალ მედიკამენტებზე მგრძნობელობის ტესტის ჩატარების ჩვენებების განსაზღვრაში.
2. MSF-საფრანგეთი პროცესში ჩართავს endTB სამედიცინო კონსილიუმს რეკომენდაციების მისაღებად განსაკუთრებული ან რთული შემთხვევების განხილვისას.
3. MSF-საფრანგეთი მხარდაჭერას გაუწევს სს „ტუბერკულოზისა და ფილტვის დაავადებათა ეროვნულ ცენტრს“ თანამშრომლების ტრეინინგში (იხ. პარაგრაფი III.4.8).

III.4.2 MSF-საფრანგეთი დახმარებას გაუწევს სს „ტუბერკულოზისა და ფილტვის დაავადებათა ეროვნულ ცენტრს“ რეზისტენტული ტუბერკულოზით დაავადებულ პაციენტთა მომზადებაში ახალი მკურნალობისთვის.
1. MSF-საფრანგეთი დახმარებას გაუწევს სს „ტუბერკულოზისა და ფილტვის დაავადებათა ეროვნული ცენტრის“ ექიმებს ტუბერკულოზის სამკურნალო ახალი სქემების მომცველი განახლებული კლინიკური გაიდლაინებისა და პროტოკოლების შემუშავებაში. 

2. MSF-საფრანგეთი დახმარებას გაუწევს სს „ტუბერკულოზისა და ფილტვის დაავადებათა ეროვნულ ცენტრს“ თავდაპირველი გამოკვლევისათვის საჭირო დამატებითი რესურსებით, საჭიროებისამებრ. 

3. MSF-საფრანგეთი მხარდაჭერას გაუწევს სს „ტუბერკულოზისა და ფილტვის დაავადებათა ეროვნულ ცენტრს“ ამ პაციენტთა დამყოლობისა და მათი განათლებისა და კონსულტირებისათვის საჭირო დამატებითი რესურსებით.

4. MSF-საფრანგეთი მხარდაჭერას გაუწევს სს „ტუბერკულოზისა და ფილტვის დაავადებათა ეროვნულ ცენტრს“ თანამშრომლების ტრეინინგში (იხ. პარაგრაფი III.4.8).

III.4.3 MSF-საფრანგეთი დახმარებას გაუწევს სს „ტუბერკულოზისა და ფილტვის დაავადებათა ეროვნულ ცენტრს“ რეზისტენტული ტუბერკულოზით დაავადებულ პაციენტთა  ახალი სქემებით მკურნალობის დაწყებასა და მეთვალყურეობაში
1. MSF-საფრანგეთი მიაწვდის ცენტრს მედიკამენტებს ტუბერკულოზის სამკურნალო ახალი სქემებისათვის საჭიროებისამებრ. 
2. MSF-საფრანგეთი, endTB პროექტის კომპონენტი I-ის ფარგლებში დახმარებას გაუწევს სს „ტუბერკულოზისა და ფილტვის დაავადებათა ეროვნულ ცენტრს“ იმიპენემის ინტრავენური ადმინისტრირების სისტემის დანერგვაში (სტაციონარში, ამბულატორიაში და ბინაზე) და ამისათვის აუცილებელი შესაბამისი სამედიცინო პერსონალის ტრეინინგში. 
ა) იმიპენემის ინტრავენურად შეყვანისთვის საჭირო სხვადასხვა საშუალებებით დახმარება, მომარაგება და დანერგვა (პერიფერული ვენის კათეტერი ან იმპლანტაციური ცენტრალური ვენური პორტი).
ბ) პაციენტის ამბულატორიული მეთვალყურეობის ცენტრების იდენტიფიცირება პაციენტის სტაციონარში მოთავსებისთანავე; შესაბამისი ტრეინინგის ჩატარება სამედიცინო პერსონალისთვის ამ ამბულატორიულ ცენტრებში, რათა მოხდეს ამბულატორიული სამკურნალო ბაზის მომზადება პაციენტის სტაციონარიდან გაწერის მომენტისათვის. 
3. MSF-საფრანგეთი დახმარებას გაუწევს სს „ტუბერკულოზისა და ფილტვის დაავადებათა ეროვნულ ცენტრს“ პაციენტთა ლაბორატორიული მეთვალყურეობისა და მონიტორინგისათვის საჭირო დამატებითი რესურსებით (სპეციალისტთა კონსულტაციებისა და ლაბორატორიული გამოკვლევების ხარჯები)  
4. MSF-საფრანგეთი დახმარებას გაუწევს სს „ტუბერკულოზისა და ფილტვის დაავადებათა ეროვნულ ცენტრს“ პაციენტთა მკურნალობაზე დამყოლობისათვის და პაციენტის განათლებისათვის საჭირო დამატებითი რესურსებით პროექტის ფარგლებში, საჭიროების შემთხვევაში.
5. MSF-საფრანგეთი მხარდაჭერას გაუწევს სს „ტუბერკულოზისა და ფილტვის დაავადებათა ეროვნულ ცენტრს“ თანამშრომლების ტრეინინგში (იხ. პარაგრაფი III.4.8).

III.4.4 MSF-საფრანგეთი დახმარებას გაუწევს სს „ტუბერკულოზისა და ფილტვის დაავადებათა ეროვნულ ცენტრს“ ფარმაკოუსაფრთხოების საკითხებში
1. MSF-საფრანგეთი დახმარებას გაუწევს სს „ტუბერკულოზისა და ფილტვის დაავადებათა ეროვნულ ცენტრს“ არასასურველი მოვლენების, მათ შორის სერიოზული არასასურველი მოვლევების ანგარიშგების წარმოებაში საერთაშორისო განმარტებების თანხმად.
2. MSF- საფრანგეთი დახმარებას გაუწევს სს „ტუბერკულოზისა და ფილტვის დაავადებათა ეროვნულ ცენტრს“ ანგარიშგების ისეთი სისტემის ჩამოყალიბებაში, რომელიც შესაბამისობაში იქნება მონაცემთა შეგროვების არსებულ სისტემასთან.
3. MSF-საფრანგეთი მხარდაჭერას გაუწევს სს „ტუბერკულოზისა და ფილტვის დაავადებათა ეროვნულ ცენტრს“ თანამშრომლების ტრეინინგში (იხ. პარაგრაფი III.4.8).
III.4.5 MSF-საფრანგეთი დახმარებას გაუწევს სს „ტუბერკულოზისა და ფილტვის დაავადებათა ეროვნულ ცენტრს“ ანგარიშგების ისეთი სისტემის ჩამოყალიბებასა და დანერგვაში, რომელიც შესაბამისობაში იქნება მონაცემთა შეგროვების არსებულ სისტემასთან.
1. MSF-საფრანგეთი დახმარებას გაუწევს სს „ტუბერკულოზისა და ფილტვის დაავადებათა ეროვნულ ცენტრს“ პაციენტის მკურნალობის გამოსავალის სწორ დოკუმენტირებაში გამოსავლების ჯანმოს განმარტებების მიხედვით.
2. MSF-საფრანგეთი ჩაატარებს მედიკამენტთა კომბინაციით მკურნალობაზე მყოფი პაციენტების კოჰორტის ანალიზს MSF-ის მონაცემთა ბაზის მეშვეობით (მათ შორის, მკურნალობის გამოსავალის, გვერდითი მოვლენების და სხვა პარამეტრების ანალიზს).
III.4.6 MSF-საფრანგეთი დახმარებას გაუწევს საქართველოს შრომის, ჯანმრთელობისა და სოციალური დაცვის სამინისტროს და სს „ტუბერკულოზისა და ფილტვის დაავადებათა ეროვნულ ცენტრს“ ახალი ტუბ. საწინააღმდეგო მედიკამენტების რეგისტრაციაში (ბედაქილინი, დელამანიდი და სხვა ახალი პრეპარატები, რომლებიც შესაძლოა გახდეს ხელმისაწვდომი).
III.4.7 MSF-საფრანგეთი დახმარებას გაუწევს საქართველოს შრომის, ჯანმრთელობისა და სოციალური დაცვის სამინისტროს და სს „ტუბერკულოზისა და ფილტვის დაავადებათა ეროვნულ ცენტრს“ ახალი ტუბ. საწინააღმდეგო მედიკამენტების უსაფრთხო და უწყვეტ მომარაგებაში. 
1. MSF-საფრანგეთი, მისი კომპენტენციის და შესაძლებლობების ფარგლებში, აწარმოებს მოლაპარაკებებს მწარმოებლებთან ქვეყნისთვის საუკეთესო შესყიდვის ფასის დასადგენად.
2. MSF-საფრანგეთი დაიცავს იმპორტირებისა და საბაჟო სტანდარტულ პროცედურებს ყველა საჭირო მედიკამენტისა თუ სამედიცინო აღჭურვილობისთვის.

III.4.8  MSF-საფრანგეთი მხარდაჭერას გაუწევს სს „ტუბერკულოზისა და ფილტვის დაავადებათა ეროვნულ ცენტრს“ და ტუბ. სერვისის სხვა მიმწოდებელ დაწესებულებებს შესაბამისი სამედიცინო პერსონალის ტრეინინგის ჩატარებაში 
MSF-საფრანგეთი ჩაუტარებს ტრეინინგს ექიმებსა და ექთნებს შემდეგ საკითხებში:
ა) ჯანმოს რეკომენდაციები ახალი ტუბ. საწინააღმდეგო მედიკამენტების გამოყენების შესახებ.

ბ) რეზისტენტული ტუბერკულოზის სამკურნალო ახალი სქემები, ახალი მედიკამენტები, პაციენტთა მონიტორნგი და მართვა
გ) ამ პაციენტთა განათლება და კონსულტირება
დ) არასასურველი მოვლენების სტანდარტული შეფასებისა და ანგარიშგების სისტემა. 
III.4.9 სამედიცინო კონფიდენციალურობა
MSF-საფრანგეთი აფასებს და მკაცრად იცავს სამედიცინო კონფიდენციალურობას.

MSF-საფრანგეთი აგროვებს პაციენთა მხოლოდ იმ პირად და სამედიცინო ინფორმაციას, რაც აუცილებელია პაციენტთა მოვლისა და მეთვალყურეობისთვის. „პირადი და სამედიცინო ინფორმაცია“ გულისხმობს ნებისმიერ საიდენტიფიკაციო და დემოგრაფიულ მონაცემს და/ან სამედიცინო ინფორმაციას პაციენტის შესახებ. სამედიცინო კონფიდენციალურობა დაცულია ნებისმიერ ქაღალდის თუ ელექტრონულ დოკუმენტზე, რომლებიც ასახავს პაციენტთა პირად ან სამედიცინო ინფორმაციას, როგორიცაა პროგრამაში ჩართვის ჩანაწერები და სხვა სამედიცინო ჩანაწერები.

სამედიცინო კონფიდენციალურობა endTB პროექტის ფარგლებში ჩართულ პაციენტთა შესახებ სრულიად დაცული იქნება მხარეთა წარმომადგენლებისა და თანამშრომლების მიერ, მიუხედავად გარემოებებისა.
MSF-საფრანგეთი გამოიყენებს პაციენტთა პირად და სამედიცინო ინფორმაციას მხოლოდ პაციენტთა მკურნალობის მიზნით. MSF-საფრანგეთი მკაცრად დაიცავს პაციენთა პირადი და სამედიცინო ინფორმაციის კონფიდენციალურობას. MSF-საფრანგეთი მიიღებს გონივრულ და შესაბამის ზომებს იმისთვის, რომ პაცინეტთა პირადი და სამედიცინო ინფორმაციის კონფიდენციალურად ინახებოდეს უსაფრთხო გარემოში. პაციენტთა პირადი და სამედიცინო ინფორმაციის კონფიდენციალურობა შეიძლება დაირღვეს მხოლოდ პაციენტის თანხმობით. MSF-საფრანგეთი არ გაუმხელს ან გაუზიარებს პაციენტთა პირად და სამედიცინო ინფორმაციას სხვა ადამიანს ან სხვა ერთეულს, რომელიც უშუალო მონაწილეობას არ იღებს მათს მკურნალობაში.

III.4.10 endTB პროექტის დანერგვასთან დაკავშირებული დამატებითი შეთანხმება
საჭიროების შესამაბისად, MSF-საფრანგეთი და მისი უფლებამოსილი წარმომადგენლები დადებენ დამატებით შეთანხმებას შესაბამის ადგილობრივ სტრუქტურებთან, მესამე მხარესთან ან ჯანდაცვის სტრუქტურასთან საქართველოში, რათა განხორციელდეს endTB პროექტთან დაკავშირებული საქმიანობების დანერგვა ადგილობრივ დონეზე. ამგვარი დამატებითი შეთანხმებები უნდა მოიცავდეს დეტალურ ინფორმაციას endTB პროექტის საქმიანობებში ჩართული ყველა მონაწილე მხარის კონკრეტული ფუნქციებისა და პასუხისმგებლობების, ადგილობრივი სტრუქტურების კუთვნილი ტერიტორიების გამოყენებისა და ადამიანური თუ სხვა საჭირო რესურსების მართვის შესახებ.
III.4.11 ეთიკური გამჭვირვალობა
MSF-საფრანგეთი  მკაცრად დაიცავს საქრთველოსა და საერთაშორისო წესებს, ასევე საერთაშორისო დონეზე მიღებულ საუკეთესო პრაქტიკას სამედიცინო კვლევებთან, სამედიცინო კონფიდენციალურობასთან და ბიოსამედიცინო ეთიკასთან დაკავშირებით.

MSF-საფრანგეთი პასუხისმგებელია ყველა საჭირო ქართული თუ საერთაშორისო ეთიკის, მარეგულირებელი და ლეგალური ნებართვის მოპოვებაზე, რაც საჭიროა პროექტის განხორციელებისთვის, endTB პროექტის მონაცემების გათვალისწინებით.

MSF-საფრანგეთი პასუხისმგებელია საქართველოში endTB პროექტის საქმიანობებთან დაკავშირებული ყველა პროტოკოლის შეტანაზე შესაბამის ეთიკის კომისიაში.

MSF-საფრანგეთმა უნდა უზრუნველყოს ის, რომ endTB პროექტში მონაწილე ყველა პაციენტი მოაწერს ხელს თანხმობის ფორმას, რომლიც მიღებული და დამტკიცებული იქნება საქართველოში არსებული კომპეტენტური ორგანოების მიერ (რომელიც მოიცავს, მაგრამ არ შემოიფარგლება კომპეტენტური ეთიკის კომიტეტით) კანონმდებლობის შესაბამისად  (გარდა იმ შემთხვევებისა, როდესაც MSF-საფრანგეთი მოიპოვებს კომპეტენტური ორგანოსაგან ნებართვას, რომ პაციენტის თანხმობა არ არის საჭირო).


III.5
სამედიცინო პასუხისმგებლობა
MSF-საფრანგეთი და სს „ტუბერკულოზისა და ფილტვის დაავადებათა ეროვნული ცენტრი“ პასუხისმგებელნი არიან თავიანთი თანამშრომლების, ან მათი სახელით endTB პროექტში მომუშავე თანამშრომლების  მოქმედებაზე, დაუდევრობაზე ან უმოქმედობაზე. MSF-ის  და სს „ტუბერკულოზისა და ფილტვის დაავადებათა ეროვნული ცენტრის“ დასაქმებულებთან თანამშრომლობისას წარმოშობილ უბედურ შემთხევასა თუ სამედიცინო შეცდომაზე პასუხისმგებლობა თანაბრად ეკისრება ორივე მხარეს, გარდა იმ შემთხვევებისა, როდესაც კონკრეტულად ესა თუ ის მხარეა პასუხისმგებელი. ორივე მხარე წარმოადგენს მტკიცებულებას, რომ მას გააჩნია თავიანთი თანამშრომლებისა და ჯანდაცვის სტრუქტურების პასუხისმგებლობის დაზღვევა, ან იღებს პასუხისმგებლობას თავის თანამშრომლებზე და სამედიცინო დაწესებულებებზე.
III.6
ინტელექტუალური საკუთრება
1. მხარეები აცნობიერებენ და თანხმდებიან, რომ:

ა) endTB პროექტი არის არაკომერციული პროექტი, რომელიც ემსახურება ტუბერკულოზის დიაგნოსტიკისა და მკურნალობის  ხელშეწყობას შეზღუდული რესურსების პირობებში;

ბ) საქართველოს შრომის, ჯანმრთელობისა და სოციალური დაცვის სამინისტრო და სს „ტუბერკულოზისა და ფილტვის დაავადებათა ეროვნული ცენტრი“ არ მოითხოვენ ინტელექტუალური საკუთრების უფლებას endTB პროექტის შედეგებზე, მონაცემებზე და/ან სხვა დაკავშირებულ მონაცემებზე

გ) endTB პროექტის შედეგები ხელმისაწვდომი იქნება ღია ხელმისაწვდომობის ან სხვა მსგავსი მექანიზმის საფუძველზე, რაც განსაზღვრული იქნება endTB პარტნიორების მიერ.
2. მხარეებმა თავიდან უნდა აიცილონ ისეთი ნაბიჯების გადადგმა, რომლებიც გამოიწვეს:
დ) საქართველოში endTB პროექტის შედეგებთან და მონაცემებთან დაკავშირებული ნებისმიერი მომსახურების ფასისა და ღირებულების ზრდას; ;

ე) ინტელექტუალური საკუთრების შეზღუდვის სტრატეგიის დანერგვას;

ვ) endTB შედეგების დანერგივს შეფერხებას ან შეზღუდვას, რაც საზიანო იქნება დაბალი და საშალო შემოსავლის მქონე ქვეყნებისთვის; და

ზ)  შემდგომი კვლევებისა და განვითარების შეზღუდვას.

მოცემულ მუხლში ჩამოთვლილი ვალდებულებები ძალაში რჩება წინამდებარე მემორანდუმის მოქმედების ნებისმიერი მიზეზით შეწყვეტის შემდეგაც.
IV.
ადამიანური რესურსები
IV.1 ამ პროგრამაში იმუშავებენ სხვადასხვა კატეგორიის თანამშრომლები
MSF-საფრანგეთი და სს „ტუბერკულოზისა და ფილტვის დაავადებათა ეროვნული ცენტრი“ თანხმდემიან, რომ სს „ტუბერკულოზისა და ფილტვის დაავადებათა ეროვნული ცენტრის“ ზოგიერთ იმ მუშაკთან, ვინც ითანამშრომლებს MSF-ის პროექტთან, გაფორმდება ცალკე ხელშეკრულება (შეთანხმება), სს „ტუბერკულოზისა და ფილტვის დაავადებათა ეროვნული ცენტრის“ ადმინისტრაციის წინასწარი დამოწმების შემდეგ, მომსახურების ხელშეკრულების ფორმით, იმისათვის რომ დაფიქსირდეს ამ მუშაკსა და MSF-საფრანგეთს შორის თანამშრომლობის პირობები.

სს „ტუბერკულოზისა და ფილტვის დაავადებათა ეროვნული ცენტრი“ ადასტურებს, რომ ეს მუშაკები რჩებიან მის დაქვემდებარებაში და მისი, როგორც დამსაქმებლის სრული პასუხისმგებლობის ქვეშ. სს „ტუბერკულოზისა და ფილტვის დაავადებათა ეროვნული ცენტრი“ დაიცავს MSF-საფრანგეთს მისი თანამშრომლის ნებისმიერი მოქმედებისგან, რათა არ მოხდეს სიტუაციის არასწორი ინტერპრეტაცია.
MSF-საფრანგეთი და სს „ტუბერკულოზისა და ფილტვის დაავადებათა ეროვნული ცენტრი“პასუხისმგებლებიარიან საკუთარ საქციელზე, დაუდევრობაზე ან უმოქმედობაზე.

სს „ტუბერკულოზისა და ფილტვის დაავადებათა ეროვნული ცენტრი“ ადასტურებს, რომ მის მუშაკთა თანამშრომლობა MSF-საფრანგეთან წარიმართება საუკეთესო შესაძლებელი გზებით.
IV.2 ზედამხედველობა
1. პროექტის წარმატებული დანერგვის უზრუნველყოფა მოხდება საქართველოს შრომის, ჯანმრთელობისა და სოციალური დაცვის სამინისტროს, სს „ტუბერკულოზისა და ფილტვის დაავადებათა ეროვნული ცენტრის“ და MSF-საფრანგეთის ერთობლივი ყოველდღიური საქმიანობით.
2. საქართველოს შრომის, ჯანმრთელობისა და სოციალური დაცვის სამინისტრო,  სს „ტუბერკულოზისა და ფილტვის დაავადებათა ეროვნული ცენტრი“ და MSF-საფრანგეთი ითანამშრომლებენ ყოველდღიურად, რათა უზრუნველყონ რეზისტენტული ტუბერკულოზით დაავადებულ პაციენტთა ადექვატური მეთვალყურეობა. პროექტის ფარგლებში, MSF-საფრანგეთი უზრუნველყოფს ტექნიკურ რჩევებს კლინიკური გადაწყვეტილებების მიღების პროცესში რეზისტენტული ტუბერკულოზის კონსილიუმზე, ისევე, როგორც რეკომენდაციებს ყოველდღიურ სამუშაო პროცესში, ხოლო პაციენტის მკურნალობასა და მეთვალყურეობაში უშუალოდ მონაწილე სამედიცინო პერსონალი პასუხისმგებელი იქნება რეზისტენტული ტუბერკულოზის კონსილიუმზე მიღებული გადაწყვეტილებების განხორციელებაზე.
3. ერთიანი ზედამხედველობა რეზისტენტული ტუბერკულოზის ახალი პროექტის დანერგვაზე განხორციელდება ერთობლივად, სს „ტუბერკულოზისა და ფილტვის დაავადებათა ეროვნული ცენტრისა“ და MSF-საფრანგეთის მიერ. ამ დროისთვის, ამ მემორანდუმის ყველა მხარეს პასუხისმგებლობა ზედამხედველობა გაუწიოს  თავიანთი თანამშრომლების საქმიანობას. 
4. მხარეები თანხმდებიან რეგულარულ შეხვედრებზე, რათა განიხილონ endTB პროექტის დანერგვასთან დაკავშირებული მიმდინარე ფინანსური, ადამიანური რესურსების მართვის, სამედიცინო, ლოჯისტიკური თუ სხვა საკითხები. 
V.
ურთიერთგაგების მემორანდუმის განხორციელება
აღნიშნული ურთიერთგაგების მემორანდუმი წარმოადგენს ერთობლივ პარტნიორობას საქართველოს შრომის, ჯანმრთელობისა და სოციალური დაცვის სამინისტროს, სს „ტუბერკულოზისა და ფილტვის დაავადებათა ეროვნულ ცენტრსა“ და ექიმები საზღვრების გარეშე (MSF) – საფრანგეთს შორის.

V.1 MSF-საფრანგეთის მონაწილეობის პირობები 
MSF-საფრანგეთი პროექტში მონაწილეობას თანხმდება მხოლოდ იმ შემთხვევაში, თუ შემდეგი პირობები იქნება დაცული:
1.  MSF-საფრანგეთს ექნება საშუალება უშუალო მეთვალყურეობა გაუწიოს პროექტის ფარგლებში მიმდინარე საქმიანობათა ხარისხს.
2.  MSF-საფრანგეთს არ უნდა მოეთხოვოს ისეთი საქმიანობის განხორციელება, რაც ეწინააღმდეგება ორგანიზაციის მანდატს, პრინციპებსა და ღირებულებებს, კერძოდ: ნეიტრალიტეტის, მიუკერძოებლობისა და დამოუკიდებლობის პრინციპს; საერთაშორისო სამედიცინო ეთიკის დაცვის და სამედიცინო კონფიდენციალურობის პრინციპებს. 
V.2 დაწყების თარიღი და ვადები
წინამდებარე ურთიერთგაგების მემორანდუმის განხორციელება დაიწყება ამ დოკუმენტზე ხელმოწერის შემდეგ საქართველოს შრომის, ჯანმრთელობისა და სოციალური დაცვის სამინისტროს, სს „ტუბერკულოზისა და ფილტვის დაავადებათა ეროვნულ ცენტრისა“ და საქართველოში MSF-საფრანგეთის მისიის ხელმძღვანელს შორის. 
თავდაპირველი ურთიერთგაგების მემორანდუმი, რომელსაც ხელი მოეწერა 2014 წლის 3 სექტემბერს, ავტომატურად და დაუყოვნებლივ გაუქმდება და შეიცვლება წინამდებარე ურთიერთგაგების მემორანგუმით მასზე ხელმოწერისთანავე.
V.3 ურთიერთგაგების მემორანდუმის მოქმედების ვადა 
წინამდებარე ურთიერთგაგების მემორანდუმი დასაწყისისთვის ძალაში დარჩება ხელმოწერის თარიღიდან ერთი (1) წლის განმავლობაში. საწყისი წელიწადის ამოწურვიდან ის ავტომატურად განახლდება შემდეგი 1-წლიანი პერიოდებით მანამდე, ვიდრე მემორანდუმის რომელიმე მხარე არ შეწყვეტს მას დანარჩენი ორი მხარესთვის წერილობით შეტყობინების გზით არაუგვიანეს 60 დღით ადრე შეწყვეტის სასურველი თარიღისა.
MSF-საფრანგეთმა შეიძლება შეაჩეროს, შეამციროს ან დაუყოვნებლივ შეწყვიტოს თავისი საქმიანობა და ცალხმრივად შეწყვიტოს წინამდებარე მემორანდუმი ფორსმაჟორის, საერთაშორისო ჰუმანიტარული სამართლის პრინციპების ან სამედიცინო ეთიკის დარღვევის შემთხვევაში, ან მაშინ, როდესაც მისი თანამშრომლების უსაფრთხოება ვეღარ არის გარანტირებული რეგიონში. ასეთი სიტუაციებისას MSF იტოვებს უფლებას შეამციროს, ან დახუროს თავისი პროექტები მას შემდეგ, რაც ამის შესახებ შეატყობინებს საქართველოს შრომის, ჯანმრთელობისა და სოციალური დაცვის სამინისტროს და ეს არ უნდა განიხილებოდეს, როგორც წინამდებარე მემორანდუმით აღებული ვალდებულებების შესრულებაზე უპატივცემულობის გამოხატულება.

წინამდებარე შეთანხმების ან MSF-საფრანგეთის ქვეყანაში ოფიციალური რეგისტრაციის ცალმხრივად შეწყვეტა ეროვნული უფლებამოსილი პირების მხრიდან, ადმინისტრაციულად და სამართლებრივად  უთანაბრდება ფორსმაჟორულ მდგომარეობას. ასეთ შემთხვევაში, MSF-ის მიმართ გავრცელდება მხოლოდ ის სამართლებრივი და ადმინისტრაციული ვალდებულებები, რაც  შეესაბამება ფორსმაჟორულ  სიტუაციებს.
VI.
დავების გადაწყვეტა
1. აღნიშნული ურთიერთგაგების მემორანდუმი შეიძლება შეიცვალოს ნებისმიერ დროს, მხარეთა წერილობითი ურთიერთშეთანხმების საფუძველზე
2. აღნიშნული ურთიერთგაგების მემორანდუმის განმარტებასთან,  განხორციელებასთან ან გამოყენებასთნ დაკავშირებული ნებისმიერი სადაო საკითხი უნდა გადაწყდეს მხარეთა ურთიერთმოლაპარაკების გზით. თუ დავის მოგვარება ვერ მოხერხდა მოლაპარაკების გზით, დავა გადაწყდება საქართველოს სასამართლოსათვის მიმართვის გზით ქართული კანონმდებლობის გამოყენებით.
VII.
დასკვნითი დებულებები
1. წინამდებარე ურთიერთგაგების მემორანდუმი შედგენილია და ხელმოწერილია ინგლისურ და ქართულ ენებზე, სამ ასლად თითოეულ ენაზე. მისი განმარტებისას წარმოშობილი სადაო საკითხების განხილვისას უპირატესობა მიენიჭება ინგლისურ ვერსიას.

2. მხარეები რჩებიან დამოუკიდებელ ერთეულებად. წინამდებარე ურთიერთგაგების მემორანდუმის დებულებები არასოდეს უნდა იქნას  განმარტებული, როგორც რაიმე გაერთიანების, ან ერთობლივი კომპანიის ჩამოყალიბების მცდელობა და არც ერთ მხარეს არ აძლევს უფლებას ილაპარაკოს, წარმოადგინოს ან რაიმე მოვალეობები აიღოს მეორე მხარისს სახელით. 
3. საიდენტიფიკაციო ნიშნები - სახელწოდება „ექიმები საზღვრების გარეშე“ (˝Médecins Sans Frontières˝), მისი აკრონიმი MSF და MSF ლოგო -  MSF-საფრანგეთს აძლევს სხვა ჰუმანიტარული და არა-ჰუმანიტარული მოქმედი ორგანიზაციებისაგან გამორჩევის საშუალებას მისი მოღვაწეობის ადგილზე. 
დანართი 1: endTB – Expand New Drug markets for TB
დანართი 2: endTB Project acceptance form Georgia
ხელმოწერილია თბილისში, საქართველოში,  -- / -- / 2016 წ.
ურთიერთგაგების მემორანდუმის ხელმოწერები:

საქართველოს შრომის, ჯანმრთელობისა და 
მინისტრი: დავით სერგეენკო
სოციალური დაცვის სამინისტროს მხრიდან

ექიმები საზღვრებს გარეშე (MSF) 


მისიის ხელმძღვანელი საქართველოში: 
– საფრანგეთის მხრიდან






სილვი გუსენი
სს „ტუბერკულოზისა და ფილტვის 


აღმასრულებელი დირექტორი:
დაავადებათა ეროვნული ცენტრის მხრიდან



ზაზა ავალიანი
�ეს პროცედურა ჩემთვის ცოტა ბუნდოვანია, თუ ჯანდაცვის დეპარტამენტი მიიჩნევს რომ აღწერილი პროცესი ემთხვევა ქვეყანაში არსებულს.. კი ბატონო..


�რამდენადაც ჯანდაცვის დეპარტამენტს ამ საკითხთან დაკავშირებით დამატებითი კომენტარი ან შენიშვნა არ გაუკეთებია მემორანდუმის ამ ვერსიის გამოგზავნის შემდეგ, ვთვლით რომ ისინი ეთანხმებიან ფორმულირებას. მათ მოგვწერეს პასუხი, რომ ჯანდაცვის დეპარტამენტის ყველა შენიშვნა გათვალისწინებულ იქნა. ამასთან, ეს ნაწილი გავიხილეთ მათთან ერთად 15/09/2016 შეხვედრისას სამინისტროში. თუ მათ კიდევ აქვთ შენიშვნა ამ პარაგრაფის თაობაზე, გთხოვთ გაგვაგებინოთ და შევეცდებით გავცეთ პასუხი. 

